
FÈY ENFÒMASYON

Pwogram Asirans Chomaj ap Chanje pou li 
ale nan KeyBank pou Sèvis Kat Debi

Pou kisa chanjman sa a nesesè?

JP Morgan Chase ap sispann pwogram kat peye davans li. 
KeyBank pral ofri w tout menm sèvis yo tankou JP Morgan 
Chase. 

Chanjman sa a pa afekte w si w gen avantaj Asirans Chomaj 
ou ki depoze dirèk nan kont labank ou.

Kilè mwen pral jwenn yon nouvo kat debi k ap soti soti nan KeyBank? 

Pou moun k ap fè nouvo reklamasyon: ou ta dwe resevwa kat debi ou byen bonè nan twazyèm 
semèn reklamasyon w lan.  

Pou moun ki gen yon reklamasyon ki poko fin rezoud: ou ta dwe resevwa kat debi ou anvan 30 
avril 2016. Avantaj ki peye le 5 Me 2016 oswa apre dat sa, yo pral peye yo nan nouvo kat debi 
KeyBank ou an. 
Konsève Kat Peman Dirèk Chase ou an epi sèvi ak li jiskaske tout lajan ki sou li fini.  

Yo pral voye kat debi a pa lapòs nan yon anvlòp òdinè blan. Tanpri siveye lè li rive nan lèt lapòs ou. 
Pa voye li jete, menmsi ou te enskri pou depo dirèk. Li valab pou 3 ane epi ou ka itilize li pou 
reklamasyon pi devan yo. 

Kisa mwen dwe fè pou prepare pou chanjman sa a?

Asire nou gen bon adrès postal ou nan moman kounye a dekwa pou nou poste nouvo kat ou an 
nan yon bon adrès. Verifye pou wè nou gen bon adrès ou nan moman kounye a, oswa ale nan 
kont ou sou entènèt pou korije li nan www.labor.ny.gov/signin. 

Kisa pou mwen fè si mwen pa resevwa yon kat debi KeyBank?

Rele Sant Reklamasyon an nan Telefòn nan (888) 209-8124 si:

•	 Ou te fè yon nouvo reklamasyon epi ou pa te resevwa kat debi ou anvan fen twazyèm 
semèn reklamasyon w lan, oswa

•	 Ou gen yon reklamasyon ki poko fin rezoud epi ou pa te resevwa kat debi ou anvan 30 
avril 2016 fin pase.

Èske mwen dwe sispann sèvi avèk Kat Peman Dirèk Chase mwen an?

Non. Sèvi ak Kat Peman Dirèk Chase ou an jiskaske tout lajan ki sou li fini. Lèsa, ou kapab jete li.  
Ou paka transfere lajan ki sou Kat Peman Dirèk Chase ou an nan kat debi KeyBank ou an. Ou dwe 
kontinye sèvi avèk Kat Peman Dirèk Chase ou an toutotan gen yon balans sou li, menmsi ou te 
deja resevwa kat debi KeyBank ou an.  



Ki lòt chwa mwen genyen pou resevwa avantaj yo? 

Ou ka fè depoze avantaj ou dirèk nan kont kouran pèsonèl ou. Ale nan kont ou sou entènèt epi 
enskri pou depo dirèk nan: www.labor.ny.gov/signin.  

Ki kote mwen ka itilize kat debi KeyBank mwen, epi èske gen yon frè?

Ou kapab sèvi ak kat debi ou an pou retire lajan kach gratis nan plis pase 46,000 ATM KeyBank, 
First Niagara Bank ak Allpoint Ozetazini. Pou jwenn yon ATM ki toupre ou, sèvi ak lokalizatè ATM 
lan nan: www.Key2Benefits.com/NYSDOL.

Si ou itilize kat debi ou nan yon ATM ki pa yon ATM KeyBank, First Niagara Bank oswa Allpoint, frè a 
se $1.50 pou chak retrè. Ou ka jwenn yon lis konplè frè yo nan www.labor.ny.gov/debitcard/fees.shtm.

Ou ka itilize kat debi ou tou pou retire lajan kach san frè nan yon gichè kès nan nenpòt bank ki 
gen logo MasterCard la. Yo aksepte MasterCard tou nan dè santèn milye biznis kote ou ka fè 
acha epi pafwa pran kach bak pandan w ap achte a. Montan kach bak yo pèmèt ou pran an varye 
dapre magazen yo. Magazen an gendwa chaje yon frè pou kach bak tou. Anvan ou kòmanse 
tranzaksyon w lan, asire ou mande klèk la si gen nenpòt frè. 

Kijan kat debi KeyBank lan diferan ak Kat Peman Dirèk Chase la? 

Gen kèk diferans:

Ki kote mwen ka jwenn plis enfòmasyon sou kat debi KeyBank lan?

Ou ka jwenn plis enfòmasyon sou kat debi Key2Benefits ki soti nan KeyBank lan nan 
www.labor.ny.gov/debitcard/. 

Depatman Travay Eta New York se yon Patwon/Pwogram ki bay Posiblite Egalego pou Tout Moun. 

Gen èd ak sèvis oksilyè ki disponib pou moun ki andikape depi yo fè demann lan.

Karakteristik Kat Chase Kat Key2Beneflts

Retrè nan ATM ki fè pati rezo a
Gratis, san limit nan tout ATM 
Chase ak Allpoint

Gratis, san limit nan tout ATM 
KeyBank, First Niagara ak Allpoint

Retrè nan ATM ki pa fè pati rezo a
2 gratis pa mwa, epi $1.50 pou 
chak retrè apresa

$1.50 pou chak retrè

Demann balans deyò rezo a $.50 Gratis

Tranzaksyon refize paske pa gen ase lajan nan 
kont lan

$.50 Gratis

Livrezon ann ijans pou ranplase kat debi $10 $15

Limit retrè nan ATM $800 pa jou $1,500 pa jou

Peye gaz deyò nan ponp Pa otorize Otorize

Mesaj tèks pou avèti lè yo depoze avantaj yo Pa disponib Disponib


